
Untuk Siaran Segera 

 
 
JANGAN BANGKIT ISU YANG SUDAH DIPUTUSKAN MAHKAMAH 

 
CYBERJAYA, 20 Julai 2015 --- Suruhanjaya Komunikasi dan Multimedia Malaysia (MCMC) 
mendapati terdapat segelintir pengguna media sosial yang membangkitkan isu yang telah 
diselesaikan dan diputuskan oleh mahkamah. 
 
Mengambil isu paparan dalam akaun Facebook Chow Jack yang dilaporkan menjadi viral semula 
ketika ini, Ketua Bahagian Pemantauan dan Penguatkuasaan MCMC, Zulkarnain Mohd Yasin 
berkata, paparan menghina umat Islam yang disebarkan oleh Chow Jack dalam akaun 
Facebooknya merupakan paparan lama dan bukannya paparan baharu seperti yang didakwa oleh 
sesetengah pihak. 
 
Malah, ujar beliau, pemilik akaun Facebook tersebut Chow Jack atau Chow Mun Fai, seorang 
penyelia tapak binaan sudah pun dijatuhi hukuman penjara selama setahun pada September 
tahun lalu kerana kesalahan di bawah Seksyen 233 Akta Komunikasi dan Multimedia 1998 kerana 
menghantar komen yang bersifat jelik dengan niat untuk menyakiti orang lain. 
 
Chow dilakukan melakukan perbuatan tersebut di Pentas Seni Kuala Lumpur, Sentul Park pada 
pukul 10:30 pagi 10 Jun 2014 yang lalu. 
 
“Jelas, ini merupakan perbuatan dan angkara jahat oleh segelintir pihak tidak bertanggungjawab 
yang nekad untuk mencetuskan ketegangan antara kaum dan ingin melihat negara ini musnah. 
Kami memberi amaran keras kepada orang ramai agar tidak memuat naik mahupun 
menyebarkan sebarang berita atau paparan yang berbaur perkauman di media sosial yang boleh 
menjejaskan ketenteraman negara,” tambah Zulkarnain. 
 
Sehubungan itu, beliau menyeru kepada orang ramai agar tidak mempercayai dan menyebarkan 
sebarang berita yang tidak ditentukan kesahihan sebaliknya menilai terlebih dahulu berita-berita 
yang diterima kerana bukan semua berita yang disebarkan adalah benar belaka. 
 
Tamat/ 
 
Mengenai Suruhanjaya Komunikasi dan Multimedia Malaysia (MCMC) 

 

MCMC adalah sebuah badan berkanun ditubuhkan di bawah Akta Suruhanjaya Komunikasi dan 

Multimedia Malaysia 1998 yang melaksana dan mempromosikan matlamat dasar kebangsaan Malaysia 

bagi sektor komunikasi dan multimedia. MCMC mengawalselia dan menggalakkan pembangunan industri 

komunikasi dan multimedia yang merangkumi bidang telekomunikasi, penyiaran, dan juga aktiviti dalam 

talian, perkhidmatan pos dan pensijilan digital. Akta Komunikasi dan Multimedia mengadakan peruntukan 

kepada MCMC peranan melaksanakan dasar, manakala dasar membuat keputusan adalah diperuntukkan 

kepada Menteri. Menteri boleh juga mengeluarkan arahan mengenai dasar kepada Suruhanjaya.  

 

Untuk maklumat lanjut, layari www.mcmc.gov.my dan untuk penjelasan lanjut, sila hubungi: 

Tel: +603 8688 8000      Faks: +603 8688 1007         E-mel: scd@cmc.gov.my 

 


